
 দেৱতাও মিছলীয়া অতি। বীৰ্য্যবান

 বলবান নন্দৰ তনয় দুয়োজন।

 অসি যুদ্ধ, ধনু যুদ্ধ একোকে নহয়,

 কেবল যুঁজিব মোৰ মালৰ লগত

 বন্ধু ভাৱে। বেয়া যদি পোৱা নাহিবা

 সভালৈ। নকৰো বেজাৰ নাহা যদি।

 সম্প্ৰতিক সভা ভঙ্গ হ'ল। দুপৰীয়া

 পুনৰ উৎসৱ হব।







চতুৰ্থ দৃশ্য





মালীৰ ঘৰ





[ কৃষ্ণ বলোৰামৰ প্ৰবেশ ]






কৃষ্ণ। মালাকৰ আছানে ঘৰত? আমি দুয়ো

 মালাৰ কাৰণে আহিছোঁ তোমাৰ কাষ।

মালী। (ভিতৰৰ পৰা) কোন ঔ তই? গুচি যা এতিয়া ঘৰলৈ

 কংসৰাইৰ উৎসৱ কাৰণে যতনে

 গাথিছোঁ মালা। ক্ষণিকো সময় নাই;

 কালি আহি মালা নিবি লাগে যদি।

কৃষ্ণ। আজি আমি অতিথি স্বৰূপে এতিয়াই

 যাম কংসৰাজ সভালৈ। সেই দেখি

 মালা লাগে ততালিকে। আহাচোন বাৰু

 বাহিৰ ওলাই, পাবা সমিধান।







[ মালী বাহিৰ ওলাই আহি কৃষ্ণ বলোৰামলৈ ৰ লাগি চাই থাকে ]

		 এই পৃষ্ঠাটো শেষবাৰৰ কাৰণে ১৭ এপ্ৰিল ২০২০ তাৰিখে ২৩:২৪ বজাত সলনি কৰা হৈছিল।

